
ВарВара уСтинОВа ‒ 
үлэ дЬОруОйа

РФ Президенин бу дьыл муус устар 25
күнүнээҕи 182 №-дээх Ыйааҕынан Хаҥалас
улууһун лесничэйэ Варвара Михайловна
Устиноваҕа судаарыстыба уонна норуотун
иннигэр уһулуччу үлэҕэ ситиһиилэрин иһин РФ
Үлэ Дьоруойун аата иҥэрилиннэ.

Варвара Устинова «Хаҥалас ойуурун
хаһаайыстыбата» судаарыстыбаннай казеннай
тэрилтэ салайааччытынан 2003 сыллаахтан үлэлиир.
Ленинградскай уобалас Лисино-Корпус бөһүөлэгэр
баар ойуур колледжын бүтэрэн баран 1979 с.  Орто
Халыма улууһун ойуурун хаһаайыстыбатыгар
учаастактааҕы лесничэйинэн үлэлээбитэ. Үөрэҕин
үрдэтинэн 1984 с. Сибиирдээҕи технологическай
институт ойуур хаһаайыстыбатын факультетын
бүтэрбитэ. Ити сыл Тииттинскэй ойуур
хаһаайыстыбатын кылаабынай лесничэйинэн
анаммыт.

Хаҥалас ойуурун хаһаайыстыбата 2817,9
тыһыынча гектар иэннээх сири, ол иһигэр Өлүөнэ
остуолбаларын көрөр-истэр. Варвара Михайловна
салайар хаһаайыстыбатыгар ойуур баһаарын
көрдөрүүтэ өрөспүүбүлүкэ атын
хаһаайыстыбаларынааҕар биэс төгүл намыһах.

Үлэ Дьоруойун үрдүкү наҕараадатын Варвара
Устинова Үлэ, Саас бырааһынньыгын иннинэ Влади-
мир Путин илиититтэн тутта. Бу күн уопсайа 5 киһиэхэ
маннык үрдүкү наҕараада туттарылынна. Кинилэр

ортолоругар Татарстан Өрөспүүбүлүкэтин
Президенинэн уһун сылларга үлэлээбит, билигин усту-
оруйа уонна култуура пааматынньыктарын сөргүтүү
өрөспүүбүлүкэтээҕи пуондатын салайааччыта
Минтимер Шаймиев, Москватааҕы «Современник»
тыйаатыр уус-уран салайааччыта Галина Волчек,
Архангельскай уобаластан слесарь Алексей Иванов,
Краснодарскай кыраайтан быраас Владимир
Порханов бааллар.

Саха сириттэн күн-бүгүн икки РФ Үлэ Дьоруойа баар
буолла. 2014 с. Уус Алдан улууһун «Удьуор» бааһынай
хаһаайыстыбатын салайааччыта Михаил Готовцев
наҕараадаламмыта.

СахаМ Сирэ, үүнэ, Сайда тур!
«Цвети и крепни, Якутия моя!» диэн ааттам-

мыт бырайыак ааптарынан Аллараа Бэстээх
бөһүөлэгиттэн үрдүкү категориялаах социаль-
най педагог Варвара Бурнашева буолар.

Муус устар 26 күнүгэр СӨ күнүн көрсө Аллараа
Бэстээххэ «Цвети и крепни, Якутия моя!» куонкурус
эрэгийиэннээҕи түһүмэҕэ буолан ааста.  Мустубут
дьону бөһүөлэк муниципальнай тэриллиитин
баһылыгын солбуйааччы Наталья Ващенко, улуус
дьаһалтатын ыччат дьыалатыгар уонна дьиэ кэргэн
бэлиитикэтигэр управление начаалынньыга Констан-
тин Захаров, сокуоннай саастарын ситэ илик оҕолору
кытары үлэҕэ социальнай-реабилитациялыыр киин
дириэктэрэ Новогина Васильева, бырайыак ааптара
Варвара Бурнашева уонна хос ааптара Июлия
Владимирова эҕэрдэлээтилэр.

Куонкуруска 280 кыттааччы кыттан суруйбут
хоһооннорун уонна бырайыактарын көмүскээтилэр.
Бастыҥнар лауреат аатын сүктүлэр, анал номинация-
ларынан бэлиэтэннилэр.

МарК ЖирКОВКа 
анаММыт дэКээдэ

Дьаҥхаады нэһилиэгэр сахалартан бастакы
композитор, фольклорист, уопсастыбаннай
диэйэтэл Марк Жирков төрөөбүтэ 125 сылыгар
анаммыт тэрээһиннэр ыытылыннылар.
И.М.Романов аатынан Төхтүрдээҕи орто оскуолаҕа
тематическай кылаас чаастара, оҕо ускуустубатын
оскуолатыгар салааларынан бэсиэдэлэр, аһаҕас
уруоктар ыытылыннылар, уруһуй кылааһын
үөрэнээччилэрин айар быыстапката тэрилиннэ. 

Композитор Марк Жирков олоҕун, айар үлэтин
туһунан реферат куонкурсугар фортепиано кылааһын
үөрэнээччитэ Милена Тарабукина бастакы, баян
кылааһын үөрэнээччитэ Мичил Максимов иккис,
фольклор кылааһын үөрэнээччиитэ Инна Сосина үһүс
миэстэлэри ыллылар. 

«Жирков уонна бириэмэ» диэн ааттаммыт Марк
Жирков айымньыларынан биэчэргэ Николай Берестов,
Грант Григорян, Герман Комраков муусукалара
фортепиано уонна хомус доҕуһуолунан сонуннук,
сэргэхтик иһилиннилэр.

Бу туһунан биһиэхэ оҕо ускуустубатын
уһуйааччылара Надежда Петрова, Игорь Игнатьев
иһитиннэрдилэр.

тэттиК

Ыам ыйын 1 күнүгэр хаардаан,
самыырдаан да ыллар, Күөх Маайы
уруйдуур-айхаллыыр үөрүүлээх
тэрээһин Майа сэлиэнньэтигэр өрө
көтөҕүллүүлээхтик ааста.
Дьэрэкээнник симэммит
тэрилтэлэр үлэһит дьоно параакка
хаамсаннар, Майа киин уулуссалары-
нан хаамсан долгустулар. 

«Бастыҥ холуонна» аатын быйыл
В.П.Ларионов аатынан Майа орто
оскуолатын кэлэктиибэ сүктэ.
Чорооннору өрө көтөхпүт сахалыы

таҥастаах эдэр учууталлар, үрдүкү
кылаас үөрэнээччилэрэ элбэх дьон-
сэргэ болҕомтотун бэйэлэригэр тарты-
лар. Оскуола кэлэктиибигэр улуус
баһылыга Николай Старостин 20
тыһыынча солкуобайдаах сэртипикээти
туттарда. «Майа сэлиэнньэтэ» МТ
баһылыга Тимофей Нестеров параакка
бэлэмнээхтик уонна көхтөөхтүк
кыттыбыт бастыҥ тэрилтэлэри:
улуустааҕы култуура уонна духуобунай
сайдыы управлениетын, «Почта России»
тэрилтэни уонна үөрэх управлениетын

кэлэктииптэригэр наҕараадалары
туттартаата. Олохтоохтору оройуон
дьокутааттарын Сэбиэтин бэрэссэдээ-
тэлэ Андрей Находкин, Майа сэлиэннь-
этин дьокутааттарын Сэбиэтин
бэрэссэдээтэлэ Антонина Федорова,
үөрэҕирии үлэһиттэрин боропсойууһун
бэрэссэдээтэлэ Степан Андреев,
доруобуйа харыстабылын үлэһиттэрин
боропсойууһун бэрэссэдээтэлэ Зинаида
Ксенофонтова уонна Коммунистическай
баартыйаттан Анатолий Чичахов
эҕэрдэлээтилэр. 

Бу күн ырыа-тойук, үҥкүү-битии, көр-
нар көҕүлүттэн тутулунна.
Бырааһынньык чаҕылхай түгэнинэн
«Манчаары» стадиоҥҥа улуустааҕы
«Эркээйи» хаһыат бирииһигэр үгэскэ
кубулуйбут чэпчэки атлетикаҕа
ыһыылаах-хаһыылаах эстэпиэтэ
ыытыллыбыта буолла. 

Виктория БЕЛОЛЮБСКАЯ. 

бэлиэ Күн

2017 cыл, ыам ыйын 3 күнэ, сэрэдэ

Майаҕа Күөх Маайы уруйдаатылар



Быйылгы «Эркээйи» хаһыат
бирииһигэр чэпчэки атлетикаҕа 61-
с эстэпиэтэ Манчаары аатынан
стадиоҥҥа ыытылынна. Онон
нэһилиэктэртэн уонна
оскуолалартан кытта кэлбит
сүүрүктэри ытыска уурбут курдук
көрдүбүт, күрэхтэһии да
тыҥааһыннаахтык ааста.  

Спортсменнары уонна көрөөччүлэри
оройуон баһылыга Николай Старостин,
оройуон баһылыгын социальнай боппу-
руостарга солбуйааччы Иван Птицын,
оройуон дьокутааттарын Сэбиэтин
бэрэссэдээтэлэ Андрей Находкин, улуус
успуорка управлениетын начаалыннь-
ыга Александр Брызгалов, «Эркээйи»

хаһыат эрэдээктэрэ Алена Докторова
эҕэрдэлээтилэр. 

Николай Прокопьевич
нэһилиэктэртэн кытта кэлбит
сүүрүктэргэ туһаайан, быйылгы сүүрүү
«Эркээйи» хаһыат 80 сылыгар сөп
түбэспитэ түбэһиэхчэ буолбатаҕын,
маннык сүүрүүлэртэн саҕалаан оройуон
быһый атахтаахтара, өрөспүүбүлүкэ,
Россия түһүлгэлэригэр үрдүкү
ситиһиилэргэ дабайыылара
саҕаланарын бэлиэтээтэ, ситиһиилэри
баҕарда. 

Бастакы бөлөх нэһилиэктэргэ
Дьаҥхаады нэһилиэгин быһый
атахтаахтара алтыс төгүлүн субуруччу
иннилэрин кимиэхэ да биэрбэтилэр,

кыайыы кубогын тутар чиэстэннилэр.
Майа сэлиэнньэтин 1 №-дээх
хамаандатын сүүрүктэрэ иккис, харалар
үһүс миэстэ буоллулар. 

Иккис бөлөххө Доллу нэһилиэгин
хамаандатын кыттыылаахтара
кыайыыны ситистилэр, оттон Ходоро,
Лоомтука сүүрүктэрэ иккиһинэн,
үсүһүнэн кэллилэр. 

Үһүс бөлөххө Догдоҥо нэһилиэгин
сүүрүктэрэ ситиһиилээхтик кыттан
бастаатылар. Чүүйэлэр иккис миэстэни
хааччыннылар. 

Үөрэнээччилэргэ В.П.Ларионов,
Ф.Г.Охлопков ааттарынан Майа,
Майатааҕы лиссиэй, Хара, Чүүйэ,
Төхтүр, Төҥүлү оскуолалара

хамаандаларын ортолоругар
тыҥааһыннаах күрэхтэһии түмүгэр
В.П.Ларионов аатынан Майа оскуолатын
хамаандата бастаан, кубок
хаһаайынынан буолары ситистэ.
Майатааҕы лиссиэй сүүрүктэрэ иккис,
төҥүлүлэр үһүс миэстэ буоллулар. 

Кыайыылаах хамаандалар
көһөрүллэ сылдьар кубоктарынан, мэтэ-
эллэринэн, грамоталарынан, «Эркээйи»
хаһыакка сыл иккис аҥарыгар босхо
сурутуунан наҕараадаланнылар. 

Марфа ПТИЦЫНА.

«эрКээйи»  бирииҺигэр  61-с  эСтэпиэтэҕэ 

үтүө үгэС

ыйаахтар, дЬаҺаллар

1.Аныырга.
Өрөспүүбүлүкэ социальнай-экономическай уонна култуурунай

сайдыытыгар уһулуччулаах үтүөтүн, муусука култууратын сайыннарыыга
уонна тэнитиигэ кылаатын, өр сыллаах таһаарыылаах айар үлэтин уонна
көхтөөх уопсастыбаннай үлэтин иһин

АЛЕКСЕЕВ Аркадий Михайловичка,
Саха Өрөспүүбүлүкэтин норуодунай артыыһыгар, Дьокуускай куорат,

Мэҥэ Хаҥалас, Кэбээйи улуустарын Бочуоттаах гражданиныгар.

2. Саха Өрөспүүбүлүкэтин Бырабыыталыстыбатыгар (Чекин Е.А.) Саха
Өрөспүүбүлүкэтин Ил Дарханын бириэмийэтин үбүлээһини Саха
Өрөспүүбүлүкэтин Ил Дарханын 2014 с. бэс ыйын 16 күнүнээҕи 2714 №-
дээх “Саха Өрөспүүбүлүкэтин социальнай-экономическай сайдыытыгар
уһулуччулаах кылааттарын, ону тэҥэ Саха Өрөспүүбүлүкэтин иннигэр
сүҥкэн үтүөлээх гражданнарга Саха Өрөспүүбүлүкэтин Ил Дарханын
бириэмийэлэрин туһунан” Ыйааҕар сөп түбэһиннэрэн, хааччыйарыгар.

3. Бу дьаһалы сонуннары киэҥник тарҕатар дьиҥ таһымнаах сириэ-
стибэлэргэ бэчээттииргэ.

Тыа хаһаайыстыбатын
сайдыытыгар уһулуччулаах үтүөтүн,
производствоҕа үрдүк көрдөрүүлэри
ситиһиитин уонна тыа
хаһаайыстыбатын оҥорон
таһаарыытын көдьүүһүн үрдэтиигэ,
өрөспүүбүлүкэ социальнай-экономиче-
скай уонна култуурунай сайдыытыгар
дьоһун кылаатын, өр сыллаах үтүө
суобастаах үлэтин иһин бочуоттаах
ааты иҥэрэргэ

„Саха Өрөспүүбүлүкэтин Бочу-
оттаах гражданина“

ДЕСЯТКИНА Таисия
Васильевнаҕа, „Тумул“ тыа
хаһаайыстыбатын производственнай
кэпэрэтиибин бэрэссэдээтэлигэр,

Российскай Федерация тыа хаһаайыстыбатыгар үтүөлээх
үлэһитигэр, тыа хаһаайыстыбатыгар С.М.Аржаков аатынан Саха
Өрөспүүбүлүкэтин Судаарыстыбаннай бириэмийэтин лауреаты-
гар.

„Саха Өрөспүүбүлүкэтин 
Бочуоттаах гражданина“

Бочуоттаах ааты иҥэрэр туһунан
Саха Өрөспүүбүлүкэтин Ил Дарханын

ЫЙААҔА

Саха Өрөспүүбүлүкэтин социальнай-экономическай
сайдыытыгар уһулуччу кылааттарын киллэрбит, ону
тэҥэ Саха Өрөспүүбүлүкэтин иннигэр сүҥкэн үтүөлээх

гражданнарга 2017 сылга СӨ Ил Дарханын бириэмийэтин
аныыр туһунан СӨ Ил Дарханын ДЬАҺАЛА 

Саха Өрөспүүбүлүкэтин Ил Дархана Е.БОРИСОВ.
2017 сыл муус устар 20 күнэ. 1851 №-дээх

Саха Өрөспүүбүлүкэтин Ил Дархана  Е.БОРИСОВ.
2017 сыл муус устар 20 күнэ. 362-рг №-дээх

Улууспут киэн туттар ытык-мааны дьоннорун, биир дойдулаахтарбытын
ДЕСЯТКИНА Таисия Васильевнаны „СӨ Бочуоттаах гражданина“ үрдүк аат иҥэриллибитинэн,
АЛЕКСЕЕВ Аркадий Михайловиһы СӨ социальнай-экономическай уонна култуурунай сайдыытыгар уһулуччулаах үтүөтүн, муусука култуура-

тын сайыннарыыга итиэннэ тэнитиигэ кылаатын, өр сыллаах таһаарыылаах айар үлэтин уонна көхтөөх уопсастыбаннай үлэтин иһин Ил Дархан
бириэмийэтэ анаммытынан биир дойдулаахтарын ааттарыттан итиитик-истиҥник эҕэрдэлиибит!

Доллулар Догдоҥолор

ДьаҥхаадыларВ.П.Ларионов аатынан Майа оскуолатын хамаандата 

Эҕэрдэлиибит!

биир дОйдулаахтарбыт

Былыргы үйэлэр
улаҕаларыттан, Одун хаан
оҥоһуутунан, Чыҥыс хаан
ыйааҕынан, биһиги омукпут, оо,
туохтан үтүрүллэн, оо, туохтан
үүрүллэн бу таас муус-килиэ
дойдуну булаахтаабыта буолуой?!

Онно мин Дьааҥы таас хайаларыгар
бара сылдьаммын, дьоҥҥо Киһилээх
хайаны көрдөрбүттэригэр, олус диэн
сөхпүтүм уонна хайдах эрэ айар-суруйар
киһи быһыытынан, ол дьон уҥуохтара
урусхалламмаккалар арааһа, бу таайыл-
лыбатах таабырын, таас дьоннор буолан
тураллар быһыылаах дии санаабытым.
Онон манныгы бүгүн этиэм этэ. Мин
итэҕэйбэппин ити фольклор кэпсээннэ-
ригэр: биир бэрэбинэни миинэн ким эрэ
кэлэн иһити-хомуоһу сахаҕа тэлгэппитэ
уонна аһыырга-таҥнарга үөрэппитэ
диэн…

Онно мин баспын да быстарыам этэ,
оннук буолбатах дии саныыбын. Уонна,
саха киһитэ барахсан, ыаллыы
түмсүүлээх буолан, ыаллыы аһыныгас
буолан, ыаллыы бэйэ-бэйэтигэр чугас
буолан, бу кэлэн, бу муус-килиэ дойдуга
көтөр кынаттаах барыта түмсэн, сымыы-
тын сытытымаары хоту дойдуга уурарын
билэн, бу тыга турар, бу хатааһын
сулустан санаа ылан, бу манна

үөскээбитэ уонна манна сайда кэлбитэ
буолуо дии саныыбын…

Саха барахсан бу муус-хаар дойдуга
кэлэн харытын күүһүнэн, бэйэтин
көлөһүнүн тобугар аҕаан, үлэлээн-
хамсаан оҥорбут олоҕун уйгута ‒ алаас
дии саныыбын. Бу айылҕа бэлэҕэ
буолбатах! Сымыйа. Бу ‒ киһи илиитин
айыыта, өркөн өйүн көтүүтэ. Бу ‒ кэлэр
үйэҕэ бэлэх. Бу кинилэр маардары
куурданнар, күөллэри хороннор,
түһэрэннэр, бу лааҥкыны кэрдэннэр,
көрөн-истэн, кирдээх илиитинэн киһи
туппат даҕаны кэрэ алаастарын
тэрийбиттэрэ дии саныыбын. Биһиги
хаттаҕас өйбүтүгэр, мин алаас уолабын,
мин алаас кыыһабын диэн эппиппитин,
«чап» гыннарбыппытын бэйэбит да
билбэккэ хаалабыт. Мин санаабар,
алаас ‒ бу саха киһитин хорук тымыра,
тэбэр сүрэҕин тэтимэ, бу ‒ биһиэхэ түҥ
былыргыттан кэлбит, куодабай, биһиги
сайдар күлүүспүт, кэскилбит!

Дьонум-сэргэм, баайы-дуолу
аһыйымаҥ, көмүс ‒ бардын,
күлүмүрдүүр таас ‒ бардын! Дьиҥнээх
баай ‒ бу биһиги үс куппутугар суулана
сылдьар!

Мин этиэхпин баҕарабын ‒ үөрэхтээх
үйэ кэлбитигэр убайдарбыт ‒ Алампа,
Өксөкүлээх Өлөксөй, Былатыан Ойуу-
нускай, Амма Аччыгыйа, Суорун
Омоллоон, Күннүк Уурастыырап, Сэмэн
Данилов, Кындыл Уйбаан бу кинилэр
хайдахтаах курдук дууһаларынан иэйэн-
куойан, төһөлөөх эрэйгэ олорон
бараннар, Ийэ тылбыт харыһыгар
туруммуттарын, Ийэ тылы көмүскүүргэ,
Ийэ тылы тыыннаах хаалларарга, Ийэ
тылга бэриниилээх буоларга үөрэтэн
барбыттарын.

Киһи, хор, сааһырдаҕына өйдүүр
эбит ээ. Эдэр сылдьан акаарыгар ону
улаханнык өйдөөбөт да эбиккин. Онон,
мин саныыбын, бу билигин, иэйэр-
куойар ырыалаах, ырыа дьаралык
дьүһүйэр олоххо биһиэхэ омукпутун
кэрэһэлиир биһиги Сахабыт театра
буолар. Үһүйээн-номох баарынан биһиги
омуктарбыт, биһиги өбүгэлэрбит барах-
саттар аттарын миинэннэр,

хайаларынан, араас куйаардарынан
эҥсэн кэлбиттэр, ол суолу иккистээн
тыыран, бу театр, бэйэбит курдук
кыбытык харахтаах, араҥас сирэйдээх
дьоннорго чугаһыыр улахан суолу
уурбутунан, түгэнинэн туһанан уонна,
бэйэм эмиэ, култуура үлэһитэ
буоларбынан, эҕэрдэлиэхпин
баҕарабын.

Аны, этиэм этэ, кураанахха бу Орто
дойдуга оннооҕор кумаар мээнэ
төрөөбөт ‒ кимиэхэ эрэ аһылык
буолаары кэлээхтиир. Киһи кэлэн баран
туох эрэ туһалааҕы, кэрэни, үчүгэйи,
үтүөнү тутуһан, сырдыгы
хайысхаланыахтаах. Онон буоллаҕына,
биһиги үс үрэх, Улахан буор хайалар,
мырааннар быыстарыгар үөскээбит
дьоммут, улуу убайдардаахпыт ‒ Дмит-
рий Ходулов, таайым Гаврил Колесов,
Лааһар Сергучев, Валерий Ноев ‒
ыллыыр-туойар күөрэгэй, биһиэхэ өр
сыл үлэлээбит Стеша, биһи Киристипиэр
убайбыт… Ити барыта мин хараҕым
ортотугар этэ… Мин тоҕо кинилэргэ
тардыстарбыный… Мин ол баҕа санаа-
бын толордум дии саныыбын. Убайда-
рым бааллара буоллар, сэмэлиэ суох
этилэрэ… «Мин режиссер буолуохпун
баҕарабын», ‒ диэбиппэр Ганя барахсан
‒ Гаврил Гаврильевич этэр буоллаҕа:
«Онно дьэ хайдах киирэҕин? Биир,
штучнай үлэ! Эн ону кыайаҕын дуо?» ‒
диир. «Мин убайым артыыс Гаврил
Колесов!» ‒ диэбиппэр: «Ыы-ыы!» ‒
диэн олох охсо сыспыта уонна: «Дьэ,
киһи көхсүгэр саһан көр эрэ! Киһи
бэйэтин бэйэтэ оҥоруохтаах!» ‒ диэбитэ.
Дьэ итинтэн сиэттэрэн буоллаҕына,
культураҕа, искусствоҕа дьиҥ бэринии-
лээх буоларга, холобур буолар киһиэхэ,
олус диэн ытыктыыр киһибэр, бу биһиги
иннибитигэр олорор Эдьиий
Марыынабытыгар ис сүрэхпиттэн
махталбын тириэрдэрбин көҥүллээҥ.

Аны, өссө итиннэ ситэрэн этиэм этэ.
Бу ‒ ырыа-тойук дьаралыга, ырыалаах-
тойуктаах төрөөбүт дойдум Мэҥэ
Хаҥалас… Бу ‒ Виталий Андросов,
Галина Шахурдина, убайбыт Аркадий
Алексеев, биһиги кэннибититтэн кэлэр

көлүөнэлэр, оҕолор ‒ бу барыта ‒ ситим
тардыстыыта. Бу ситим тардыһыытыгар
мин эмиэ ханан эрэ тутуһан
сылдьарбыттан сүрдээҕин астынабын.
Мин кыһалҕаҕа түбэспиппэр норуотум
маннык долгуйуоҕа, аймалҕан буолуо
диэн түһээн да баттаппатаҕым. Көр, ити,
«Норуот күүһэ ‒ көмүөл күүһэ!» диибит.
Ол аата биһиги, сахалар, аһымал
сүрэхпитин билигин даҕаны
ыһыктыбакка, биһиги иэйэр-куойар
куппутун суулуу тутан илдьэ
сылдьарбытын, биһиги, наада
буоллаҕына, чиккэс гынан, саха
дьиҥнээх сахалыы мөссүөнүн, саха
түмсүүлээҕин, олоҕор дьулуурдааҕын
көрдөрөр. Онно мин биричиинэ, төрүөт
буолан хаалбыппыттан эмиэ да
соһуйабын, эмиэ да долгуйабын уонна
олус үөрэбин!

Мин судургу ырыаларым бар дьонум
сүргэтин көтөҕөр эбит буоллаҕына ‒
онтон ордук Дьол миэхэ суох! Уонна,
этиэм этэ: сахалар, биһиги баайбыт ‒ ис
култуурабытыгар, ис куппутугар! Биир
буолуоххайыҥ! Сомоҕолоһуоххайыҥ!
Биир диэн ‒ биир! Төрөөбүт дойдубут
сайдарын туһугар ‒ аны атын араҥаҕа,
атын хаттыгаска тахсыаххайыҥ! Ыччат-
тарбыт онно тахсарга бэлэмнэр. Мин
санаабар, бу Культура уонна искусство
коллеһа уонна Арктикатааҕы институт
улахан үлэни ыыталлар. Ыччаттарбы-
тын сайыннарыыга, кинилэр тустарыгар
государственнай политика оҥостон өссө
күүскэ үлэлиэххэ наада. Сайдыы
тохтоло суох бара турар!

Ыраас халлааҥҥа күн тыгарын
тухары,

Күөрэгэй чыычаах күөх дуолга
Чуопчаара ыллыырын тухары,
Маҥан кыырпах хаар
Дьэрэкээн ойуута баарын тухары ‒
Саха баар буолуо,
Саха сайда туруо!
Мин ‒ сахабын!!!

Анастасия ВАРЛАМОВА.
«Айыы хаан сиэринэн»

кинигэтиттэн. 
Дьокуускай, 2009.  

КүндэлэС  Күөх  халлааҥҥа  Күн  тыгарын  тухары

«Платонов Семен Семенович Ι
Мэңэ Хаңалас ΙΙ Наахара нэһилиэгэр
1919 сыллаахха төрөөбүтэ.
Алданнааҕы хайа техникумун
бүтэрэн баран, «Джугджур золото»
тириэскэ кэллиэктэр-түһэрээч -
чинэн үлэтин саҕалаа быта.
Астрочинскайдааҕы хорҕол дьуннаах
сири арыйыыга кыттыбыта, Амурдааҕы
«Золото разведка» тириэскэ,
Алданнааҕы экспедицияҕа барараап-
таабыта. 1947 сыллаахха ньиэби
көрдүүр сири дьөлө үүттүүр үлэлэргэ
Дьокуускайдааҕы геологическай-
көрдүүр хонтуораҕа барарааптаабыта.
Өлүөхүмэҕэ билиҥҥэ диэри
өрөспүүбүлүкэ тутууга салаатын хааччы-
йан олорор гипсэлээх сири арыйан
судаарыстыбаттан үбүнэн-харчынан
махтал ылбыта. «Дальстрой» ситимигэр
баар Дьааҥытааҕы хорҕолдьун руда-
лаах сири чинчийиигэ кыттыбыта. 1961
сыллаахтан, олохтон туоруор диэри,
тутуу матырыйаалларын көрдүүр
баартыйаларга начаалынньыгынан
үлэлээбитэ, өрөспүүбүлүкэни тутуу
матырыйаалынан хааччыйыыга сыаната

биллибэт сүҥкэн улахан кылааты
киллэрбитэ. Семен Семенович
«Отличник разведки недр» бэлиэнэн
«Үлэҕэ килбиэнин» иһин мэтээлинэн,
«Бочуот знага» уордьанынан
наҕараадаламмыта, 1985 сыллаахха
экспедиция салалтата «Саха АССР
үтүөлээх геолога» аакка түһэрбитэ
даҕаны, тойотторго тоҥхоҥнообот
дьоҥҥо, буоларын курдук, геология
үрдүкү салалтатынан өйөммөккө хаал-
быта.

Николай Кириллин.»
«Саха сирэ» 31.03.2007 с.
Мин «Саха Сирэ» хаһыакка

өрөспүүбүлүкэҕэ геология төрүттэммитэ
50 сылыгар аналлаах балаһаттан аҕам
убайын туһунан ыстатыйатын ааҕан,
хаартыскатын көрөн кини сахалартан
биэс бастакы  геологтартан биирдэстэрэ
буоларынан киэн туттабын. 

Табаҕаҕа бары кинини Улахан
Сэмэкээн, оттон мин аҕабын Аччыгый
Сэмэкээн дииллэрэ. Мин аҕам кинини
олус ытыктыыра, аҕам кэриэтэ диирэ.
Сэрии-сут сылларыгар убайым Улахан
Сэмэн баар буолан биһиги тыыннаах
хаалбыппыт диирэ. Эбэм Татыйаас:
«Оҕом Улахан Сэмэн Ааллаах Үүҥҥэ
көһөрөн барыбытын илдьэ барбыта.
Онно хас да сыл олороммут сэрии сутун
билбэккэ, олох кэнники дойдубутугар
кэлбиппит», ‒ диирэ. 

Мин өйдүүрбүнэн Улахан Сэмэн
экспедицияларга сылдьара. Күһүн ыксал
бөҕөнөн кэлэн  барара. Кини кэллэҕинэ
биһиэхэ бырааһынньык курдук буолара.
Сүрдээх киэҥ билиилээх, ураты өйдөөх-
санаалаах, олус элбэх кэпсээннээх,
күллэрэр дьоҕурдаах, оонньуулаах,
атын да омук дьонун, ордук нууччалары
кытта биир тылы булара, сатабыллаах
киһи этэ.  Аан бастаан батарыайанан
барар «Спидола» радиоприёмнигы кини
аҕалбыта. Бакыаттаах кураанах миин,
хааһы диэннэри киниттэн билбиппит.
Олоххо туох саҥа киллэриллэрин бары-
тын киниттэн билэрбит. 

Биирдэ куораттан мин аҕам Аччыгый

Сэмэкээн убайыттан «Недра» геологтар
радио-ыстаансыйаларын уларсан
аҕалбыта. Миигин кытта болдьоһон
күнүс эбиэт саҕана сибээскэ тахсыам
диэтэ. Оччолорго оскуолаҕа оттук маһы
учууталлар, үрдүкү кылаас оҕолоро
бэйэбит бэлэмниирбит, онно күнүс эппит
кэмигэр сибээскэ таҕыста, мас кэрдэр
сирдэрэ 5 биэрэстэлээх сиргэ баара,
чуолкай баҕайытык кэпсэттибит. 

Өссө оҕо сааспар биир чаҕылхай
түгэн ‒ киэһэ хараҥаҕа күһүн сигнаалы-
нан барар  ракетница ыталлара.
Арааһынай дьүһүнүнэн халлааны
бүтүннүү сырдатара. Ол
ракетницаларынан экспедицияҕа
сылдьаннар геологтар ханна баалларын
биллэрэллэр эбит. Сороҕор күһүн элбэх
табаарыстарын илдьэ куобахтыы
кэлэллэрэ. Олбуор иһигэр балаакка
бөҕөтүн туруораллара. Саамай түбүгэ
суох интэриэһинэй ыалдьыттар онно
хоноллор этэ. Биһиэхэ, оҕолорго,
барыта дьикти көр-нар, үөрүү-көтүү
курдук буолара. Аны соҕуруу дойдуга
сынньана бардаҕына кэһии арааһын
аҕалара. Ийэтигэр олус истиҥник
сыһыаннаһара. Эбэм даҕаны бары
оҕолоруттан кинини ордороро. 

Улахан Сэмэн олус чэнчис, ыраас
туттунуулаах этэ. Кини үксүн соҕотоҕун
олороро, дьиэтэ-уота уурбут-туппут
курдук буолара. Табаҕаны олус сөбүлүүр
этэ.  Мин аҕабынаан олус иллээх, истиң
сыһыаннаах этилэр. Улахан Сэмэн күһүн
курулас ардах аннынан түүн куораттан
кэлэн Табаҕаҕа ааһаары: «Ноо, мин
ийэбин көрсө баран иһэбин, миигин
илт», ‒ диэтэҕинэ аҕам биир тыла суох
туран түүннэри илдьэрэ. 

Олохтон эмискэ ыалдьан 1983
сыллаахха туораабыта. Оччолорго мин
аҕам куоракка ыалдьан балыыһаҕа
сытара. Улахан Сэмэн өлүүтэ киниэхэ
сүрдээх улахан ыар сүтүк этэ. Кинилэр
тас көрүҥнэринэн наһаа
майгыннаһаллара, сороҕор дьон-сэргэ
булкуйар этэ.

Тэҥнии көрөн санаатахха, Улахан

Сэмэн билиҥҥи кэмҥэ техническэй
наукаларга киэң билиилээх, саҥаны
сэргиир, олоххо киллэрэр, хорутуулаах
үлэһит, ылыннарыылаах салайааччы
этэ. Сайыны быһа экспедицияҕа
сылдьара, сир баайын көрдөөһүҥҥэ,
кыһынын ол сайыҥҥы хомуйбут маты-
рыйаалларын анаалыстаан чинчийэр
үлэ курдук көмүскүүллэрэ. Геологиче-
скай баартыйа начаалынньыгынан
ананан үлэлиирэ. Онно манна оробу-
очайдарынан араас омуктар кини
салалтатынан үлэлииллэрэ. Сахаттан
геолог идэлээх киһи аҕыйах. Геолог
идэтэ ‒ ыарахан үлэ. Улахан Сэмэн
үлэтигэр бэриниилээх этэ. Үлэтин
ыстааһа 44 сыл.

Улахан Сэмэн киһи быһыытынан
киэҥ билиилээх кэлбит-барбыт,
эрчимнээх, көнө, чиэһинэй, барытын
кырдьыгынан этэр, чөл олохтоох,
айылҕаны  таптыыр, кэрэни кэрэхсиир,
булчут, балыксыт, кэпсээнньит бэрдэ.
Элбэх сири-дойдуну көрбүт буолан,
араас үһүйээннэри, номохтору билэрэ,
ону хайдах эрэ көрүдьүөстүк кэпсиирэ.
Тас көрүҥүттэн көрөннөр үгүстэр кытаа-
нах санаалаах диэн толло саныыллара.
Онтон ис-иһигэр киирэн бодоруһан
бардаххына, аймахтарыгар, бииргэ
төрөөбүттэригэр олус истиҥ,
кыһамньылаах этэ. Олус элбэх
доҕоттордооҕо, кинилэр
ытыктабылларынан туһанара. Кини икки
уол, биир кыыс оҕолордоох. Улахан уола
Александр Семёнович СГУ техфагын
бүтэрэн инженер идэтин ылан, онно
үлэлээбитэ, кырата Владимир
Семёнович авиационнай техникуму
бүтэрэн «Ми-8» бөртөлүөккэ пилот этэ.
Кыыһа Людмила Семёновна СГУ
техфагын бүтэрбитэ, инженер идэлээх.
Хомойуох иһин, уолаттара билигин
суохтар, кыыһа эрэ баар. Оҕолоругар
кыһамньылаах этэ.

Людмила ПЛАТОНОВА,
учуутал, үлэ бэтэрээнэ.

Саха  баСтаКы   геОлОгтарыттан  биирдэСтэрэ



Индексэ: 54885 Кээмэйэ: 1 б.л.
Тираһа: 2300 Сакааһын № рэ: 32

Хаһыат бэчээккэ бэриллэр графига 15.00 ч.
Бэчээккэ бэрилиннэ: 15.00 ч.

Rилдьит4 “Эркэ э йи”2017  сыл, ыам ыйын 3 күнэ, сэрэдэ

биллэриилэр

боропсойуустарга, холбоһуктарга

РАЙОННЫЙ СОВЕТ
МУНИЦИПАЛЬНОГО РАЙОНА

«МЕГИНО-КАНГАЛАССКИЙ УЛУС»

РЕШЕНИЕ

ТРИДЦАТЬ ПЯТАЯ (ОЧЕРЕДНАЯ)
СЕССИЯ

п. Нижний Бестях

16 марта 2017 года №РРС-35-1

О внесении изменений и дополнений
в Устав муниципального района 
«Мегино–Кангаласский улус»

В соответствии с Федеральным законом от
06.10.2003 N 131-ФЗ (ред. от 15.02.2016) "Об
общих принципах организации местного само-
управления в Российской Федерации"; Федераль-
ным законом от 28.12.2016 N 465-ФЗ "О внесении
изменений в отдельные законодательные акты
Российской Федерации в части совершенствова-
ния государственного регулирования организа-
ции отдыха и оздоровления детей"; Федеральным
законом от 28.12.2016 N 494-ФЗ "О внесении
изменений в отдельные законодательные акты
Российской Федерации"; Районный совет депута-
тов муниципального района «Мегино-Кангалас-
ский улус» 

РЕШИЛ:
1. Внести следующие изменения и дополне-

ния в Устав муниципального района «Мегино-
Кангаласский улус» Республики Саха (Якутия):

1.1. В пункте 13 части 1 статьи 8 слова "орга-
низация отдыха детей в каникулярное время"
заменить словами "осуществление в пределах
своих полномочий мероприятий по обеспечению
организации отдыха детей в каникулярное время,
включая мероприятия по обеспечению безопас-
ности их жизни и здоровья";

1.2. Пункт 1 части 3 статьи 20 изложит в сле-
дующей редакции:

«проект устава МР «Мегино-Кангаласский
улус», а также проект муниципального норматив-
ного правового акта о внесении изменений и
дополнений в устав, кроме случаев, когда в устав
МР «Мегино-Кангаласский улус» вносятся изме-
нения в форме точного воспроизведения положе-
ний Конституции Российской Федерации,
федеральных законов, конституции или законов
Республики Саха (Якутия) в целях приведения
устава МР «Мегино-Кангаласский улус» в соот-
ветствие с этими нормативными правовыми акта-
ми»;

1.3. Часть 1 статьи 45 изложить в следующей
редакции:

«Проект устава муниципального района, про-
ект муниципального правового акта о внесении
изменений и дополнений в устав муниципального
района МР «Мегино-Кангаласский улус» не позд-
нее чем за 30 дней до дня рассмотрения вопроса
о принятии устава МР «Мегино-Кангаласский
улус», внесении изменений и дополнений в устав
МР «Мегино-Кангаласский улус» подлежат офи-
циальному опубликованию (обнародованию) с
одновременным опубликованием (обнародовани-
ем) установленного районным Советом депута-
тов МР «Мегино-Кангаласский улус» порядка
учета предложений по проекту устава, проекту
муниципального правового акта о внесении изме-
нений и дополнений в устав МР «Мегино-Канга-
ласский улус», а также порядка участия граждан
в его обсуждении. Не требуется официальное
опубликование (обнародование) порядка учета
предложений по проекту муниципального право-
вого акта о внесении изменений и дополнений в
устав МР «Мегино-Кангаласский улус», а также
порядка участия граждан в его обсуждении в слу-
чае, когда в устав МР «Мегино-Кангаласский
улус» вносятся изменения в форме точного вос-
произведения положений Конституции Россий-
ской Федерации, федеральных законов,
конституции или законов Республики Саха (Яку-

тия) в целях приведения устава МР «Мегино-Кан-
галасский улус» в соответствие с этими норма-
тивными правовыми актами».

1.4. Статью 45 дополнить частью 6 следую-
щего содержания: 

«Приведение устава МР «Мегино-Кангалас-
ский улус» в соответствие с федеральным зако-
ном, законом Республики Саха (Якутия)
осуществляется в установленный этими законо-
дательными актами срок. В случае, если феде-
ральным законом, законом Республики Саха
(Якутия) указанный срок не установлен, срок при-
ведения устава МР «Мегино-Кангаласский улус»
в соответствие с федеральным законом, законом
Республики Саха (Якутия) определяется с учетом
даты вступления в силу соответствующего феде-
рального закона, закона Республики Саха (Яку-
тия), необходимости официального
опубликования (обнародования) и обсуждения на
публичных слушаниях проекта муниципального
правового акта о внесении изменений и дополне-
ний в устав МР «Мегино-Кангаласский улус», уче-
та предложений граждан по нему, периодичности
заседаний представительного органа МР «Меги-
но-Кангаласский улус», сроков государственной
регистрации и официального опубликования
(обнародования) такого муниципального право-
вого акта и, как правило, не должен превышать
шесть месяцев».

2. Настоящее решение вступает в силу после
его официального обнародования после госу-
дарственной регистрации.

3. Главе района обнародовать зарегистриро-
ванное решение в течение десяти дней со дня его
поступления из территориального уполномочен-
ного федерального органа исполнительной вла-
сти в сфере регистрации уставов муниципальных
образований. 

Председатель 
районного Совета А.М.НАХОДКИН.

Глава  района Н.П.СТАРОСТИН.

решение

Улуустааҕы доруобуйа
харыстабылын салалтата,
боропсойууһа, бэтэрээннэрэ СӨ
доруобуйа харыстабылыгар
туйгуна, өр сылларга Тараҕай
нэһилиэгэр биэлсэринэн үтүө
суобастаахтык үлэлээбит бэтэ-
рээммит

АРГУНОВА 
Анна Егоровна 

ыарахан ыарыыттан олохтон
туораабытынан бииргэ төрөөбүт
балтыларыгар, «Норуоттар
доҕордоһуулара» уордьан
кавалера, СӨ доруобуйа хары-
стабылыгар туйгуннара Алек-
сандра Егоровна, Мотрена
Егоровна Зыковаларга,
оҕолоругар, сиэннэригэр, бары
аймахтарыгар дириҥ
кутурҕаннарын тиэрдэллэр.

Тиэлиги орто оскуолатын
кэлэктиибэ кэллиэгэбитигэр
Прокопьева Оксана
Семеновнаҕа итиэннэ кини дьиэ
кэргэнигэр тапталлаах оҕолоро

ПРОКОПЬЕВ Артур
Күн сириттэн туораабытынан
дириҥ кутурҕанын тиэрдэр.

Күндүтүк саныыр
бырааппыт

ПРОКОПЬЕВ Артур 
уһун, ыарахан ыарыыттан Күн
сириттэн туораабытынан
төрөппүттэригэр, убайдарыгар,
бары аймахтарыгар дириҥ
кутурҕаммытын тиэрдэбит.

Тиэлигиттэн, Майаттан, 
Дьокуускайтан 

Пахомовтар,
Бэрдьигэстээхтэн 

Дьяконовтар.

Считать недействительным
свидетельство об обучении на
курсы подготовки водителей
кат. «В» от 15.06.2012 г. серии АО
№ 344717 на имя Дмитриевой
Екатерины Антоновны.

Продам трехкомнатную бла-
гоустроенную квартиру 1983 г.п.
с гаражом в центре с.Майя, 4
этаж, 53,9 кв.м 2500 тыс.руб.
Хороший торг.

Тел.: 8924 166 5000.

Продаю в Нижнем Бестяхе
квартиру в четырехквартирном
доме 77,9 кв.м, благоустроенная,
участок 4,5 сотки, гараж. Все в
собственности за 1500 тыс.руб.

Тел.: 984 119 7714, 924 367
2124.

Ыам ыйын 1 күнүгэр Майаҕа хahыc да
сылын улуус салаа боропсойуустарын икки
ардыларыгар (сал. Владимир Степанов)
«Көрдөөх стартар» күрэхтэһиилэр
ыытыллаллар. 

Олох-дьаһах коммунальнай хаһаайыс -
тыбатын, култуура, үөрэх, судаарыстыбаннай
тэрилтэ, тыа хаһаайыстыбатын үлэһиттэрин
боропсойуустарын кэмитиэтиттэн 2 дьахтар, 4 эр
киһи састааптаах кытыннылар. 

Ыһыы-хаһыы ортотугар 4 түһүмэх биллибэккэ
ааста. Ханаат тардыһыытынан түмүктэннэ.
Уопсай түмүккэ үөрэх үлэһиттэрин
боропсойууһун хамаандата (капитан Игнатий

Прохоров) бастакы, судаарыстыбанай тэрилтэ-
лэр (капитан Дмитрий Тихонов) иккис, тыа
хаһаайыстыбатын салаатын үлэһиттэрин хама-
андата (капитан Андрей Необутов) үһүс миэстэ
буолары ситистилэр. Итинник үлэһит дьону,
ыччаты тумэр күрэхтэһиилэр сыллата ыытылла
туралларыгар баҕа санаалаах тарҕастылар. 

Күрэхтэһиини тэрийэн ыыппыт судьуйалар
Иннокентий Березкиҥҥэ, Павел Петровка, Гав-
рил Хабаровка махталбытын тиэрдэбит. 

Степан АНДРЕЕВ.

сааскы «көрдөөх стартар»улуу кыайыы күнүн көрсө

Аҕа дойду Улуу сэриитэ түмүктэммитэ төһө да 72 сыл
аастар, хас биирдиибит сүрэҕэр «сэрии» диэн тыл ыар
баттык курдук ыарыылаахтык ылыныллар. Сэрии
уораанын күн-бүгүн умнубаппыт, сэрии төһөлөөх элбэх
сүтүгү аҕалбытын ыччаттарбытыгар кэпсии, сырдата
сылдьабыт. Устуоруйаны халбаҥнаппакка, баар чахчылары
уларыппакка, хайдах баарын курдук ылынан оҕолорго
кэпсиирбит  ‒ аҕа көлүөнэ дьоммутуттан бэриллибит
ытык иэспит. Биир дойдулаахтарбыт Улуу Кыайыы күнүн
көрсө санааларын иһиттибит. 

Алена ПАВЛОВА, Майатааҕы «Мичил» оҕо
саадын ас астааччыта: Мин эһэм Денис
Прокопьевич Габышев Өлүөхүмэ улууһуттан
ыҥырыллан уоттаах сэриигэ сылдьыбыта. Мин
киниэхэ махталым муҥура суох. Эһээлэрбит
аҕалбыт кыайыыларын хаһан да түһэн биэриэ
суохтаахпыт, чөл куттаах буолан, үчүгэйдик
үөрэнэн, үөрэ-көтө үлэлии-хамсыы, сылдьыахта-
ахпыт. 

Степан КОПЫРИН, саастарын ситэ илик
оҕолору реабилитациялыыр киин социальнай
педагога: Кыайыы күнэ ‒ сүдү бырааһынньык.
Аҕа дойду Улуу сэриитэ хас биирдии ыалы
таарыйбыта. Мин аҕам бииргэ төрөөбүт убайа
Степан Васильевич Ушницкай 1942 сыллаахха
сэриигэ ыҥырыллан, фроҥҥа тиийэн сырдык тыы-
на быстыбыта. Миигин кини аатынан
ааттаабыттара. Аҕам 1943 сыллаахха Читаҕа үлэ

фронугар, байыаннай собуоттарга үлэлээбитэ уонна 1945 сылла-
ахха эргиллибитэ. Ону сэргэ тыылга ийэлэрбит, эдьиийдэрбит
бэйэлэрин харыстаммакка хара көлөһүннэрин  тоҕон туран
үлэлээбиттэрэ. Бу күөх халлааммыт аны хаһан даҕаны
саппаҕырбатын, күммүт чэмэлкэйдик тыга турдун. 

Максим НИКИТИН, В.П.Ларионов аатынан
Майа орто оскуолатын 9 «б» кылааһын
үөрэнээччитэ: Хос эһэм Хаатылыматтан сэриигэ
ыҥырыллан барбыта. Кыра оҕо сылдьан ити
туһунан улаханнык билбэт этим. Былырыын
ахсыска үөрэнэ сылдьан дьиҥ-чахчы истэн-билэн,
олуһун соһуйбутум уонна, билигин кэлэн санаа-
тахпына,  хайдахтаах курдук ынырык хааннаах-
сииннээх олоҕу көрбүт эбиттэрий биһиги

эһэлэрбит дии саныыбын. Сэрии иэдээнин туһунан чахчыларга
олоҕурбут киинэлэри интэриэһиргиир буоллум. Оскуолабын
бүтэрдэхпинэ аармыйаҕа барыахпын баҕарабын. Табаарыстарым
эмиэ итинник санаалаахтар. 

Виктория БЕЛОЛЮБСКАЯ. 

Сүгүрүйэбит, 
махтанабыт

(Экспресс-ыйытык)


